
CONSELLERIA DO MEDIO RURAL

Proxecto de ORDE do ### de ######## de ####### pola que se establecen

normas en relacion coa comercializacion dos produtos ecoldxicos.

A comercializacién supon un importante elo na cadea de distribucién dos produtos
ecoloxicos que debe estar sometida a control oficial do mesmo xeito que a
producion, a elaboracidn, a almacenaxe e a importacién dos devanditos produtos.
Asi o dispon o Regulamento 2018/848 do Parlamento Europeo e do Consello, do 30
de maio de 2018, sobre producidon ecoldxica e etiquetaxe dos produtos ecoldxicos e
polo que se derroga o Regulamento (CE) n°® 834/2007 do Consello, que no seu artigo
34.1 establece que as persoas operadoras que produzan, preparen, distriblan ou
almacenen produtos ecoldxicos ou en conversién, que importen os devanditos
produtos dun terceiro pais ou os exporten a un terceiro pais, ou que comercialicen
ditos produtos, notificardn a sua actividade as autoridades competentes do Estado
membro no que leve a cabo a actividade e no que a sua empresa se someta ao

sistema de control.

O citado Regulamento (UE) 2018/848 é de aplicacién a partir do 1 de xaneiro de 2022
e establece, respecto do regulamento que derroga, un novo enfoque en relacién co
control da comercializacion dos produtos ecoléxicos. Asi, por unha banda, exime da
necesidade de notificar a sta actividade & autoridade competente as persoas
operadoras que comercializan directamente das persoas consumidoras finais
produtos ecoléxicos xa envasados se se cumpren determinados requisitos. Estas
persoas operadoras tamén quedan eximidas da necesidade de obter o certificado ao
que se refire o artigo 35 do citado regulamento, esixible en xeral as persoas
operadoras ecoloxicas. Por outra banda, o artigo 35.8 deste regulamento recolle a
posibilidade de que os Estados Membros establezan exencidns a persoas operadoras
que vendan directamente aos consumidores e consumidoras finais produtos
ecoléxicos non envasados -comunmente denominados graneis- que non sexan
pensos para que, se cumpren determinadas condicidns, non tefian a obriga de obter
o certificado citado. Con todo, estes operadores e operadoras non estan eximidos de
notificar a sua actividade & autoridade competente ou, de acordo co artigo 34.4, a

autoridade que esta designe ou ao organismo que autorice. Debido & reparticidon de

competencias establecida en Espafa, a dita referencia aos Estados Membros
enténdese neste contexto feita as autoridades competentes en materia de

producion ecoldxica das comunidades autéonomas.

Porén, as exencidns referidas no paragrafo anterior non implican deixar a actividade

levada a cabo por eses operadores e operadoras fora do control oficial.

Por outra banda, o artigo 38.3 do Regulamento (UE) 2018/848, determina que todos
as persoas operadoras, excepto as contemplados nos dous casos mencionados
anteriormente, deberan estar suxeitas a unha verificacion do cumprimento das
normas de producién ecoldxica polo menos unha vez ao ano, de conformidade co
artigo 9 do Regulamento (UE) 2017/625 do Parlamento Europeo e do Consello do 15
de marzo de 2017. Ademais, a verificacién do cumprimento incluird unha inspeccién
fisica in situ, salvo cando se cumpran duas condicidns xa establecidas

normativamente no devandito artigo.

A complexa organizacion do Estado Espafiol, con comunidades auténomas con
competencias nesta materia, por unha banda; e a conveniencia dunhas normas
comuns que faciliten a actividade comercial das empresas da distribucion que
operan en diferentes comunidades auténomas, por outro, levaron & elaboracién no
seo da Mesa de Coordinacién da Producion Ecoléxica dunhas directrices para a
coordinacién das autoridades competentes na producion ecoldxica no relativo a
comercializacion destes produtos. A Mesa de Coordinacion da Producién Ecoldxica -
organo colexiado creado a través do Real decreto 833/2014, do 3 de outubro, no que
participan representantes das autoridades competentes en producion ecoldxica das
comunidades auténomas e do Ministerio de Agricultura, Pesca e Alimentacion-

aprobou as ditas directrices en xullo de 2021.

Por outra banda, de acordo co disposto no Decreto 52/2018, do 5 de abril, polo que
se crea a Axencia Galega da Calidade Alimentaria e se aproban os seus estatutos,
esta Axencia actua como autoridade competente en materia de producion ecoldxica
en Galicia. Ademais, segundo o establecido na Orde do 3 de abril de 2009 pola que
se aproba o regulamento de funcionamento do Consello Regulador da Agricultura
Ecoloxica de Galicia, a Conselleria do Medio Rural ten delegadas funciéns de control
oficial neste consello regulador, que actia como autoridade de control nesta

comunidade auténoma, conforme ao previsto no Regulamento (UE) 2017/625 do



Parlamento Europeo e do Consello do 15 de marzo de 2017 e no Regulamento (UE)

2018/848 do Parlamento Europeo e do Consello, do 30 de maio de 2018.

De acordo co anterior e no uso das facultades que me confiren os artigos 34.6 e 38
da Lei 1/1983, do 22 de febreiro, de normas reguladoras da Xunta e da suUa

Presidencia,

DISPONO:

Artigo 1. Obxecto

O obxecto desta orde é establecer normas en relacidon coa comercializacion de
produtos ecoléxicos no mercado retallista e, especificamente, establecer
determinadas exencidns en relacidén cos requisitos que, con caracter xeral, deben
cumprir os operadores e operadoras que realizan esta actividade, de acordo co

previsto no Regulamento (UE) 2018/848.

Artigo 2. Ambito de aplicacion

Esta orde é de aplicacién & venda as persoas consumidoras ou usuarias finais de

produtos ecoldxicos no ambito territorial da Comunidade Auténoma de Galicia.

Artigo 3. Definicions
Para os efectos da aplicacion desta orde, consideraranse as seguintes definicions:

a) «Operador/a»: De acordo co establecido no artigo 3 do Regulamento (UE)
2018/848, é a persoa fisica ou xuridica responsable de asegurar o cumprimento da

normativa de producién ecoldxica en cada etapa de producidon, preparacién e

distribucidén levada a cabo baixo o control da devandita persoa.

De acordo con isto, o/a operador/a é unha persoa fisica ou xuridica cun mesmo

NIF, ainda que tefia distintas actividades e diferentes emprazamentos.

b) «Operador/a comercializador/a»: toda persoa operadora que comercializa

produto ecoldxico.



c) «Comercializacion»: de acordo co artigo 3 do Regulamento (CE) 178/2002,
comercializacion é a tenza de alimentos co propdsito de vendelos, incluindo a oferta
de venda ou de calquera outra forma de transferencia, xa sexa a titulo oneroso ou

gratuito, asi como a venda, distribucién ou outra forma de transferencia.

d) «Consumidor/a ou usuario/a final»: persoa fisica ou xuridica que actia no
ambito alleo a unha actividade empresarial ou profesional, que adquire un produto
co obxecto da sua utilizacién final, e que non empregard o dito alimento como parte

de ningunha operacién ou actividade mercantil no sector da alimentacion.

e) «Venda directa & persoa consumidora ou usuaria final»: Venda que se realiza
con presenza fisica e simultdnea da persoa operadora comercializadora ou do seu
persoal comercial e da persoa consumidora ou usuaria final. Este concepto exclie a

venda a través de medios electroénicos.

f)  «Alimento envasado»: de acordo co establecido no artigo 2, apartado 2, letra
e), do Regulamento (CE) n°® 1169/2011, calquera unidade de venda destinada a ser
presentada sen ulterior transformacion a persoa consumidora final e as
colectividades, constituida por un alimento e o envase no cal fose acondicionado
antes de ser posto a venda, xa recubra o envase ao alimento de maneira total ou sé
parcialmente, pero de tal forma que non poida modificarse o contido sen abrir ou
modificar o dito envase. A definicién de «alimento envasado» non inclie os
alimentos que se envasen a solicitude da persoa consumidora no lugar da venda ou

se envasen para a sua venda inmediata.

Artigo 4. Exencions para as persoas operadoras comercializadoras que venden

produtos ecoldxicos envasados

De acordo co previsto no artigo 34.2 do Regulamento (UE) 2018/848, as persoas
operadoras comercializadoras que vendan produtos ecoldxicos envasados
directamente as persoas consumidoras ou usuarias finais quedan exentas da obriga
de notificacién mencionada no apartado 1 do devandito artigo e da obriga de estar
en posesion do certificado ao que se refire o artigo 35, apartado 2, do devandito
regulamento, a condicion de que non produzan, preparen, almacenen -salvo o

almacenamento en relacion co punto de venda-, nin importen os ditos produtos de



terceiros paises, nin subcontraten a outra persoa operadora para efectuar tales

actividades.

Artigo 5. Persoas operadoras comercializadoras que venden produtos ecoldxicos sen

envasar

As persoas operadoras comercializadoras que vendan directamente & persoa
consumidora ou usuaria final produtos ecoléxicos non envasados que non sexan
pensos quedan eximidas da obriga de estar en posesion do certificado ao que se
refire o artigo 35 do Regulamento (UE) 2018/848, sempre que as ditas persoas
operadoras non produzan, preparen, almacenen -salvo o almacenamento en relacion
co punto de venda-, nin importen ditos produtos de terceiros paises, nin
subcontraten a un terceiro para efectuar tales actividades e, ademais, cumpran

algun dos seguintes requisitos:
a) As ditas vendas non superen 5.000 kg ao ano.

b) As ditas vendas non representen un volume de negocios anual de produtos

ecoléxicos sen envasar superior a 20.000 euros.

c) O custo potencial de certificacion da persoa operadora supere o 2 % do

volume de negocios total de produtos ecoldxicos sen envasar vendidos por ela.

Artigo 6. Procedemento de control

1. Todos as persoas operadoras comercializadoras, salvo as que se atopan na
situacion de exencidn que se recolle no artigo 4, deberan notificar a sta actividade
ao Consello Regulador da Agricultura Ecoléxica de Galicia, para o que poderan

utilizar o modelo de formulario que se recolle no anexo desta orde.

2. As persoas operadoras comercializadoras que non se atopen nalgunha das
situacions de exencién que se recollen nos artigos 4 e 5 desta orde deberdn estar en
posesion do certificado ao que se refire o artigo 35 do Regulamento (UE) 2018/848 e
someterse ao control e certificacion do Consello Regulador da Agricultura Ecoldxica

de Galicia.

3. O Consello Regulador da Agricultura Ecoldxica de Galicia mantera os rexistros das

notificacidns as que se refire o apartado 1 deste artigo ao dispor da Axencia Galega



da Calidade Alimentaria e de calquera outra autoridade que resulte competente,
nun formato que permita cofiecer a actividade comercializadora de produtos

ecoléxicos e poder controlar a dita actividade.

Artigo 7. Controis oficiais sobre as persoas operadoras exceptuadas

Atendendo ao establecido na letra e) do artigo 38.1 do Regulamento (UE) 2018/848,
a Axencia Galega da Calidade Alimentaria, como autoridade competente en materia
de producion ecoldxica, coordinarase con aquelas autoridades competentes
responsables do control oficial no mercado para establecer os protocolos,
mecanismos ou procedementos oportunos co obxectivo de que as persoas
operadoras exceptuadas conforme aos artigos 4 e 5 desta orde sexan sometidas a
control oficial. Nestes protocolos darase cabida & participacion activa do Consello

Regulador da Agricultura Ecoléxica de Galicia.

Mediante estes controis verificarase tanto o cumprimento dos requisitos para esas

exenciéns como os produtos vendidos polas devanditas persoas operadoras.

Disposicién final Unica. Entrada en vigor

Esta orde entrard en vigor o dia seguinte ao da sua publicacién no Diario Oficial de

Galicia.

Santiago de Compostela, ## de ####### de 2022
José Gonzdlez Vazquez

Conselleiro do Medio Rural



ANEXO

Notificacion de actividade e declaracion do cumprimento dos requisitos de
exencion de certificado para a venda polo mitido de produtos ecoloxicos a

granel
Don/Dona__ ___conNIF________________
e enderezo en _ _ _— _ _ , €n representacion
da empresa _ - _ _ _ con NIF

___________ , de conformidade co establecido na Orde da Conselleria do Medio
Rural de ## de ######### de 20##, declaro que:

a) As vendas de produtos ecoldxicos que realiza a empresa son exclusivamente a
persoas consumidoras finais.

b) A empresa non produce nin prepara produtos ecoldxicos no punto de venda,
nin importa os ditos produtos de terceiros paises, nin subcontrata tales actividades
a un terceiro.

c) A empresa sO6 almacena no punto de venda os produtos ecoldxicos e non
subcontrata tal actividade a un terceiro
Asi mesmo, declaro os seguintes datos da actividade da empresa referidos ao ultimo

exercicio pechado (ano

- Vendas en kg de produtos ecoléxicos a granel:

- Facturacién en euros de produtos ecoléxicosagranel: _______________________

- Porcentaxe do custo de certificacidon tedrico sobre o total de vendas de produtos

ecoléxicos a granel:

NIF:

Conforme ao anteriormente recollido, notifico a actividade como operadora

comercializadora de produtos ecoléxicos da empresa que represento nos



establecementos indicados e declaro que esta empresa cumpre o0s requisitos
establecidos no artigo 5 da Orde da Conselleria do Medio Rural de ## de #######
de 20## para a sta exencion da obtencion do certificado ao que se refire o artigo 35
do Regulamento (UE) 2018/848.

Asi mesmo, comprométome a comunicar calquera variacion nos datos aqui
declarados se esta puidese afectar o cumprimento dos requisitos necesarios para a

devandita exencion.

